
Галоўная задача раённай 
улады – як мага больш поўна 
і аператыўна вырашаць пра-
блемы жыццезабяспячэн-
ня насельніцтва. А самае 
блізкае звяно выканаўчай 
улады да людзей –гэта 
сельскія Саветы. У сваю чар-
гу старшыні сельвыканкамаў 
павінны вырашаць набале-
лыя пытанні выбаршчыкаў  
згодна з дзейнічаючым 
заканадаўствам і без валакіты. 
Менавіта таму кіраўніцтва 
раёна рэгулярна выязжае нэ-
пасрэдна на падведамасныя 
тэрыторыі мясцовай улады 
і там ажыццяўляе кантроль 
за працай сельвыканкама. 
Вось і на гэты раз чарговае 
пасяджэнне Шумілінскага 
райвыканкама, якое прайш-
ло 16 жніўня, было выяз-
ным. Справаздачу трымалі 
супрацоўнікі Сіроцінскага 
сельвыканкама на чале са 
старшынёй В. А. Пастарнака-
вай. Чым канкрэтна павінны 
займацца работнікі сельскіх 
Саветаў на сваёй тэрыторыі? 
Як заўважыў кіраўнік раё-

най вертыкалі ўлады В. А. 
Падляшчук, у рабоце сель-
савета павінна сур’езна 
ўлічвацца любая дробязь. 
Відавочна, што ўсяго за пару 
дзён пазнаёміцца з жыццём 
сіроцінскіх вяскоўцаў часу 
не хопіць. Аднак можна ска-
заць, што такая форма ра-
боты пакуль што апраўдана. 
Па першае, ёсць магчы-
масць гасцям з райцэнтра 
ўбачыць рэальную карціну 
на месцах, а па-другое, гэта 
дысцыплінуе і прымаючы 
бок – сельскі Савет дэпутатаў 
і мясцовае сельгаспрадпры-
емства. На сённяшні дзень 
прадстаўнікі мясцовай ўлады 
на сяле цікавяцца цэлым 
шэрагам розных пытанняў.  
Ім трэба заахвочаваць 
малаказдатчыкаў, агітаваць 
сяльчан апрацоўваць участкі 
для вядзення падсобнай 
гаспадаркі, аказваць дапа-
могу пенсіянерам, сачыць 
за работай гандлю, устаноў 
культуры, аховы здароўя і 
адукацыі, своечасова рэага-
ваць на звароты грамадзян 

па прынцыпу “аднаго акна” і 
многае іншае. Паказчыкі тут 
нескладаныя: калі колькасць 
зваротаў зменшылася, зна-
чыць улада больш пільна раз-
глядае праблемныя пытанні. 
А калі пры ўсім тым яшчэ па-
меншала і колькасць скаргаў 
“наверх” у іншыя інстанцыі, 
то трэба думаць, што ў сель-
савета з’явіўся шанец больш 
паспяхова заваёўваць да-
вер насельніцтва. Асноўным 
пытаннем, якое разглядала-
ся на выязным пасяджэнні 
візіцёрамі з райвыканкама, 
было навядзенне чысціні і  
парадку на зямлі. Як, вядо-
ма ў Сіроціне быў створаны 
аграгарадок, у працэсе чаго 
сюды былі накіраваны знач-
ныя дзяржаўныя сродкі. На-
туральна, што ўдзельнікаў 
пасяджэння асабліва 
цікавіла, як выглядае сёння 
населены пункт, як у ім жы-
вуць і працуюць людзі. Пры-
емныя ўражанні ў прысут-
ных засталіся ад некаторых 
пабудоў вёскі Слабада. Амаль 
што новая школа, адраман-

таваныя двухпавярхоўкі, 
заасфальтаваныя дарогі з 
ходнікамі, сетка трубаў, па 
якіх паступае прыродны газ. 
Але старшыня райвыканкама 
знайшоў і нямала недапра-
цовак і ўказаў на значныя 
недахопы старшыні сельвы-
канкама А. В. Пастарнакавай. 
Яна вымушана была прыз-
наць, што не ўсё ўдалося 
зрабіць. Непрывабны выгляд 
мелі многія сацыяльныя і вы-
творчыя аб’екты. У сувязі з 
гэтым будуць пряцягнуты да 
адказнасці работнікі каму-
нальнай і дарожнай службаў 
нашага раёна. Старшыня 
раённага Савета дэпутатаў 
скіравала ўвагу на тое, 
што такія факты бязладдзя 
існуюць у кожным сельсавеце. 
Цяпер будзе навука іншым: у 
бліжэйшы час кожны стар-
шыня сельвыканкама будзе 
несці строгую адказнасць за 
добраўпарадкаванне сваёй 
тэрыторыі. Па выніках мера-
прыемства  былі прыняты ад-
паведныя рашэнні. 

А. Шчамлёў.

http://haradok.belarda.org - сайт нашага рэгіёна

Аб’явА

НЕЗАЛЕЖНАЯ ГАЗЕТА ШУМІЛІНШЧЫНЫ

СЬВIТАНАК
Беларусь,
  твой народ
 дачакаецца
Залацiстага,
 яснага дня! 
М. Багдановiч.

• Каб атрымліваць кожны нумар 
газеты «Світанак» паведаміце 
рэдакцыі аб гэтым – зрабіце бес-
платную падпіску.

• Рэдакцыя « Світанка »  змяшчае 
бясплатныя абвесткі чытачоў вы-
дання. Дзеля размяшчэння абвесткі 
запоўніце купон або патэлефануйце 
ў рэдакцыю.

•  Калі парушаны вашы правы 
спажыўца, працаўніка, то даем 
эфектыўныя парады па абароне пра-
ва і пошуку бясплатных юрыстаў. 
Звяртайцеся на адрас газеты 
«Світанак».

• Рэдакцыя запрашае да 
супрацоўніцтва неабыякавых гра-
мадзян. Вашы навіны, паведамленні 
– нашая падзяка. Словам, сувенірам.

Як кажуць, у прыроды не бывае дрэн-
нага надвор’я. Аднак сёлетні ліпень і 
пачатак жніўня ў Беларусі характэрны 
анамальнай гарачынёй.   Анамальнаю 
спёку амаль два месяцы  запар, малаво-
блачнасць, адсутнасць дажджу вучоныя 
тлумачаць блакіруючым антыцыклонам, 
якія ахапіў значную частку Еўропы. Чым 
большы памер антыцыклона, тым больш 
дажджоў выпадае за яго межамі, а ў уну-
тры яго пачынаецца засуха – утвараецца 
пустыня. Рэзкія перапады атмасферна-
га ціску, а затым пахаладанне і ўсё гэта 
на фоне вырубкі лясоў прыводзіць да 
ўзнікнення шквалістых ветраў. Нядаўна 
моцны шквал пракаціўся і па нашым раё-
не. Ветрам была пашкоджана ферма ў 
саўгасе “Ульскі” – сарвала пару дзесяткаў 
лістоў шыферу. Шумілінскі льнозавод 
пасля бурану не далічыўся на даху больш 
за сотню лістоў шыферу. У Мішневічах 
шквал паваліў агароджу на цэнтраль-
ных вуліцах, вырваў з корнем некалькі 
дрэў. Амаль поўнасцю разбураны дах 
на ферме Валатоўкі, пацярпеў і буды-
нак Мішневіцкага сельсавету. Ураган-
ны вецер выбіваў вокны і разбураў дахі 
сельскіх дамоў, ламаў прыбудовы, рваў 
электраправады і сносіў цяпліцы. У вёсцы 
Заўсыскі перакуліла і адкінула на некалькі 
метраў аўтобусны прыпынак. Адразу 
пасля шквалу на дапамогу вяскоўцам 
прыбылі электрыкі: трэба было хутчэй 
ліквідаваць парывы правадоў. Неўзабаве 
да справы падключыліся работнікі лясга-
су – яны разразалі на кавалкі і вывозілі 
паваленыя дрэвы.  Не застаўся ў баку і 
мясцовы саўгас  – дапамог жыхарам паш-
коджаных прыватных дамоў будаўнічымі 
матэрыяламі. 

С. Горкі.

ШквАліСты 
вецер

“Світанак” у 
інтэрнэце

Наша газета стала размяшча-
ецца на партале http://kamunikat.
org/, дзе зацікаўленыя грамадзяне 
могуць яе спампаваць са старонкі: 
http://kamunikat.org/svitanak.html 
, што у каталагу “Пэрыёдыка” для 
далейшага выкарыстання яшчэ да 
з’яўлення газеты на паперы.

каб кожны дбаў пра пра чыСціню і парадак

Лётчык-герой

Нялёгкія будНі торфаздабытчыкаў
Наш раён не вызначаецца багац-

цем сваіх недраў. Гісторыя фармавання 
асаднай тоўшчы такая, што выключае 
значныя накапленні рудных выкапняў. 
Як і па ўсёй краіне, часцей сустракаюц-
ца запасы  сыравіны для прамысловасці 
будаўнічых матэрыялаў. Ёсць невялікія 
месцанараджэнні глін і суглінкаў, шырока 
распаўсюджаны пяскі. На іх базе і працуе 
Обальскі керамічны завод. Важнейшым 
з выкапняў раёна з’яўляецца торф – су-
часнае адкладанне балот, добрае паліва, 
хімічная сыравіна, угнаенне. Дзякую-
чы гэтаму прыроднаму багаццю многія 
шумілінцы атрымалі магчымасць для ства-
рэння працоўных месцаў. Дарэчы, друго-
га верасня нашы торфаздабытчыкі адзна-
чаюць сваё прафесійнае свята – дзень 
работнікаў нафтавай, газавай і паліўнай 
прамысловасці. Нялішне сказаць, што  
новы ўздым Обальскага торфапрадпры-
емства імя Даўмана пачаўся пасля таго, як 
яго  далучылі да да газавай гаспадаркі ра-
ёна. Але як кажуць нашы тарфянікі, лёгка-
га торфу не бывае.Што пад гэтымі словамі 
маецца на ўвазе? Бясспрэчна, у першую 
чаргу яны датычаць агульных, далёка не 
лёгкіх умоў працы торфаздабытчыкаў. Ды 
яшчэ іх надзвычайнай залежнасці ад умоў 
надвор’я. Бывае і так: прайшоў моцны 
дождж, і здабыча торфу можа спыніцца 
на некалькі дзён – тарфяное поле павінна 
добра падсохнуць. У гэтых адносінах тут 
працаваць нават больш складана, чым 
у сельскай гаспадарцы. А стаіць спёка 
– таксама не да радасці працаўнікоў на 
тарфяных участках. І справа не толькі ў 
чорных хмарах пылу, якія уздымаюць 
торфаперапрацоўчыя машыны. Пра-
цаваць  у спёку небяспечна – каб не 
задымілася, не загарэлася тарфяное поле. 
Датычаць гэтыя словы і сёлетняй цэнавай 
палітыкі, і цэнаў на энергарэсурсы, а раз-
ам з тым і рэнтабельнасці работы прад-
прыемства, якая істотна знізілася. Як бы 
там ні было, але ж за сем месяцаў гэтага 
года калектыў выканаў планавае заданне 
па здабычы торфу. Больш таго, назіраецца 
рост да адпаведнага перыяду мінулага 

года у паўтара раза. Для параўнання: у 
мінулым годзе за сем месяцаў здабылі 
3980 тон верхаводнага торфу, у бягу-
чым годзе – 6227 тон. Палепшылася 
сітуацыя са збытам торфабрыкетаў, 
амаль поўнасцю разгрузілі свае склады – 
адгрузілі 6,2 тысячы тон ( у мінулым годзе 
3,2 тыс. т. ). Павялічыліся аб’ёмы адгрузкі 
на экспарт – 2,9 тыс тон, а мінулым летам 
было ўсяго паўтары тысячы тон. Зарабілі 
“жывыя грошы” – выручка ад рэалізацыі 
саставіла 800 мільёнаў рублёў. Праўда 
сабекошт  прадукцыі  яшчэ даволі высокі, 
але затое страты ад рэалізацыі знізіліся 
ў чатыры разы. Прыбытак атрымалі 
невялікі, але кіраўніцтва прадпрыем-
ства ўпэўнена, што ўсё стабілізуецца. 
Той час, калі яны ледзь зводзілі канцы з 
канцамі мінуў, прадпрыемства ніколі не 
будзе стратным. Таму што прадпрыем-
ства ніколі не спынялася ў сваім развіцці, 
шукала і знаходзіла больш эфектыўныя 
спосабы здабычы і перапрацоўкі тор-
фу, спосабы гаспадарання. На участак 
набылі нямала адзінак новай тэхнікі, 
праводзіцца мадэрнізацыя прадпрыем-
ства. Каб выпрацаванная сыравінная база 
не стрымлівала рытмічную працу, зараз 
вядзецца распацоўка новых плошчаў на 
ўчастку “Сідзень”, распачата будаўніцтва 
новага перапрацоўчага цэха. А можа, 
самае галоўнае – у нашых обальскіх 
тарфянікаў склаўся высокапрафесійны 
згуртаваны калектыў. Запасы торфу яшчэ 
далёка не вычарпаны, наша прадукцыя 
будзе запатрабавана надалей. Больш 
таго, улічваючы цяперашнюю сітуацыю 
з энерганосьбітамі і коштамі на іх, наша 
тарфяная прадукцыя ўвогуле становіцца 
для краіны стратэгічным рэсурсам. Варта 
нагадаць, што ў краіне пастаўлена задача 
ў бліжэйшыя гады давесці долю мясцо-
вых відаў паліва да 25 адсоткаў. Між тым, 
па агульных запасах торфу Беларусь зай-
мае адно з першых месцаў у свеце – 4,5 
млрд тон. Гэта сапраўды наш стратэгічны 
рэсурс.

А. Шумскі.

Б’юць па спіне цапы.
Зрок засцілае мліва...
Цярпі, народ, цярпі,
Раз ты такі цярплівы.

Твой дзеляць каравай,
Твае ламаюць жорны...
А ты, народ, трывай,
Раз ты такі пакорны.

Твае паслугачы
Падбрэхваюць лісліва.
А ты, народ, маўчы,
Раз ты такі маўклівы.

Грызі сухі калач,
Збірай завялы верас...
Не плач, народ, не плач –
Масква слязам не верыць...

Г.Бураўкін.

“Не плач, 
народ...”

Жанчына з Віцебску ішла па вуліцы 
Сіпко ў дзве гадзіны ночы. На яе напаў 
невядомы мужчына, ударыў бутэль-
кай па галаве, схапіў за горла, пачаў 
душыць. Але віцеблянка вырвалася  і 
ўцякла. Нападніка затрымалі і узялі пад 
варту. Ім аказаўся раней судзімы жыхар 
райцэнтра. Узбуджана крымінальная 
справа. А жыхар в. Добрына біў сваю су-
жыцельку так, што яна вымушана была 
звярнуцца за дапамогай у РАУС. Суседзі 
і сведкі падцвердзілі, што мужчына 
сістэматычна здзекваўся з пацярпелай. 
На садыста завялі крымінальную спра-
ву. Паспяшылі работнікі РАУС і ў вёску 
Сіроціна – выклікала  перапалоханая 
грамадзянка В, якая мае малое дзіця і 
таксама завяла сабе сужыцеля.  Яе су-
жыцель наогул пагражаў забіць. 

СЬВIТАНАК

Усяго ў Беларусі першага 
верасня адкрыюць дзверы 3,59 
тысяч школ. Дакументы аб ма-
тэрыяльнай падрыхтоўцы школ 
да новага навучальнага года 
ўсе школы краіны павінны былі 
атрымаць да 25 жніўня. На ра-
монт і падрыхтоўку школ было 
выдаткавана з рэспубліканскага 
бюджэту 317 млрд. рублёў. 
Так павялося, што ў пачатку 
жніўня праводзіцца праверка 
гатоўнасці ўстаноў адукацыі 
да новага навучальнага года. 
Як і заўсёды, у склад камісій 
уваходзяць спецыялісты ад-
дзела адукацыі, прадстаўнікі 
санітарнай службы і супрацоўнікі 
раённага адзела па надзвычай-
ных сітуацыях. А затым пад-
водзяцца вынікі на пасяджэн-
нях з удзелам прадстаўнікоў 
выканаўчай улады і кіраўніцтва 
раённага Савета дэпутатаў. 

Шумілінскую сярэднюю школу 
№ 1 агледзеў намеснік старшыні 
райвыканкама А. М. Зайцаў. 
На гэтым аб’екце 21 жніўня 
старшыня райвыканкама В. А. 
Падляшчук загадаў правесці 
суботнік, сюды накіравалі рабо-
чых з МПК-70 . Дырэктар школы 
М. З. Сямёнаў ў сваю чаргу  да-
памог будаўнікам:  вывеў увесь 
педагагічна-тэхнічны калектыў  
школы. Галоўнае – паспець! Само 
жыццё прыспешвае: рамонтныя 
работы ў СШ № 1 ішлі поўным хо-
дам. Мяняюцца вокны, тынкуюц-
ца і фарбуюцца класы, укладва-
ецца падлога ў спартыўнай зале 
і плітка ў сталовай. Паспяхова і ў 
тэрмін былі заменены 274 акны. 
Заняткі ў гэтым годзе будуць 
праводзіцца ў адну змену, таму 
трэба своечасова завершыць 
працэс рамонтных работ. І тым 
не менш, дырэктар Сямёнаў не 

адмаўляе той факт, што рамонт-
ныя работы могуць працягвац-
ца і ў ходзе навучальнага пра-
цэсу. Затое прыемнае ўражанне 
ў чальцоў камісій пакінула СШ 
№ 2. Прышкольная тэрыторыя 
адрозніваецца своеасаблівым 
дызайнам: з густам разбітыя 
кветнікі, дэкаратыўная студня, 
утульныя лавачкі. Тут таксама 
педагагічны калектыў сваімі 
сіламі рамантаваў, фарбаваў, 
клеіў. І атрымалася вельмі 
нядрэнна. Поўны парадак у 
спартыўнай залі, ўдала зро-
блены  касметычны рамонт 
вучэбных класаў. Акрамя няз-
начных недахопаў, выяўленых 
у ходзе праверкі, у работнікаў 
аддзела адукацыі асобых 
заўваг не было. Незайздрос-
нае становішча сельскіх школ 
у параўнанні са школамі  рай-
цэнтра, асабліва тых, дзе няма 

аграгарадкоў. Ды прыкладу, 
малакамплектная Навікоўская 
школа – гэта будынак, пабуда-
ваны яшчэ ў 60 гады мінулага 
стагоддзя. За два апошнія 
дзесяцігоддзі капітальны ра-
монт не праводзіўся. Канешне, 
калектыў школы пастараўся, 
каб школа выглядала больш 
дастойна і вучні з задавальнен-
нем прыходзілі на заняткі. Але 
відавочна, што да заняткаў не 
паспеюць замяніць старыя во-
кны на шклаблокі, не зробяць 
унутраныя работы. На жаль, у 
гэтым годзе у менш выйграш-
ным становішчы ў параўнанні 
са школамі аказаліся дзіцячыя 
садкі. Сціпла выглядаюць як і 
шумілінскія дзіцячыя садкі, так і 
вясковыя. У садках райцэнтра не 
падрыхтаваны для рамонту палы 
і вокны: не хапіла матэрыялаў – 
лінолеуму, шклопакетаў. Апроч 

таго, кіраўніцтва шукае выйсце: 
як размясціць усіх дзетак? 72 дзе-
так у мікрараёне СШ садок пры-
няць не зможа. А ў Мішневічах 
наадварот, сад можа змясціць 
аж 118 дашкалят. Аднак на вёс-
цы толькі 18 дзетак дашкольнага 
узросту ад двух да шасці гадоў, а 
на рамонт вялікага будынка па-
трэбны і вялікія грошы. Наогул, 
нягледзячы на тое, што кіраўнікі 
і настаўнікі навучальных устаноў 
самі праяўляюць ініцыятыву, не 
дачакаўшыся дапамогі зверху, 
школы і садкі ад гэтага лепшымі 
не становяцца. Так, “школьнага 
крызісу” у нас няма. Але чаму 
ж тады ў прыватных размовах 
настаўнікі і бацкі часта скард-
зяцца на тое, што адміністрацыя 
школ прымушае іх ахвяраваць 
свае грошы на фарбу ды шпале-
ры?

Я. вайтовіч.

Збіваюць 
жанчын

рыхтуй Сані Летам, а шкоЛы – да вераСня

на кадзіроўку – шагам марш
Сёння ні для каго не сакрэт, 

што алкагалізм – гэта не распу-
ста, а хвароба. У нашай краіне 
па-ранейшаму няма комплек-
снай праграмы, распрацава-
най урадам, якая б спыніла 
татальную алкагалізацыю 
насельніцтва. У Савецкім 
Саюзе барацьба з п’янствам 
вялася паўсюдна. У дзяржаве 
была цэлая сетка лячэбна-
працоўных прафілакторыяў, 
куды аматараў “горкай” 
адпраўлялі на лячэнне і пе-
равыхаванне. Алкаголікаў 
ізалявалі ад грамадства на два 
гады калючым дротам і вартай. 
Медыкаментознае лячэнне 
там атрымлівалі і спітыя пра-
фесары, мастакі і музыканты 
разам з простымі рабацягамі 
і калгаснікамі. Акрамя таго, 
яны пастаянна слухалі лекцыі 
аб шкодзе алкаголю. За нялёг-
кую працу яны атрымлівалі 
значныя грошы і кармілі свае 
сем’і. У пачатку 90-х гэтыя 
прафілакторыі прыкрылі, так 
як лічылася, што гэта пару-
шэнне правоў чалавека. Але 
праз некаторы час беларускі 
урад быў вымушаны зноў 
адкрыць такія ўстановы. За-
раз з’явіліся новыя методыкі 
лячэння алкагалізму. Сярод 
іх найбольш распаўсюджана 

гэтак званае кадзіраванне. 
Папулярнасць гэтай методыкі 
стала магчымай ад сляпой 
веры простага чалавека ў цуд. 
Звычайныя людзі прывыклі да 
простых рэцэптаў вырашэння 
складанай праблемы. Хтосьці 
захварэў, урач даў “цудадзей-
ную таблетку”, якая дала хуткі 
станоўчы вынік. Міф аб тым, 
что кадзіроўка – гэта адзіны 
магчымы метад пазбаўлення 
алкагольнай залежнасці, 
прывёў да ўрачоў-нарколагаў  
дзесяткі тысяч хворых. Адна-
часова распладзілася процьма 
малаадукаваных шарлатанаў, 
якія рэкламавалі тыя або 
іншыя “цудадзейныя” віды 
кадзіровак ад алкагалізму. 
А дзяржава ў сваю чаргу не 
спала ў шапку і павялічыла 
аб’ёмы вытворчасці танных 
спіртовых напояў. Такім чы-
нам і ўрачы-кадзіроўшчыкі,  і 
дзяржава ў большай ступені 
былі зацікаўлены аб эле-
ментарным падвышэнні 
сваіх даходаў, а не здароўем 
насельніцтва. Насамрэч дзяр-
жава эканоміць на лячэнні 
алкагалізму і прафілактыцы 
хваробы. У наркадыспансе-
рах вывад з запою, праця-
глае лячэнне і псіхалагічная 
дапамога – гэта платныя 

паслугі. Тым сем’ям, дзе ёсць 
алкаголікі, як правіла такое 
не па кішэні. А на лячэбна-
працоўныя прафілакторыі і на 
людзей, якія сталі ад гарэлкі 
інвалідамі, грошы выдзяляюц-
ца. Замест таго, каб усе сілы 
кінуць на прафілактыку хва-
робы, цяперашнія ўлады зай-
маюцца праблемамі злосных 
прапойцаў.  Зрэшты, апошнія 
так дасталі адміністрацыю 
Шумілінскага раёна, што 
нашы кіраўнікі запрасілі да 
сябе доктара Д. У. Сайкова. 
Для дзейнасці камерцый-
нага медыка ўлады нашага 
раёна прыязна прадаставілі 
актавую залу Дома культуры. 
Кандыдат медыцынскіх на-
вук Дзмітрый Уладзіміравіч 
Сайкоў наладзіў прыём жа-
даючых закадзіравацца ад 
алкагольнай залежнасці. Да 
выратавальніка ад страш-
най заганы паваліў народ 
з усіх куткоў нашага раёна. 
Шумілінскія прыйшлі самі, 
а з саўгасаў ”Мішневічы” і 
“Сіроцінскі” на аўтобусах 
сваіх работнікаў да лекара 
прывезла кіраўніцтва гэтых 
с е л ь га с п р а д п р ы е м с т в аў. 
Больш за ўсіх арганізавана 
на кадзіроўку выдала вяду-
чае прадпрыемства наша-

га раёна “Райаграсервіс”  – 
паўтара дзесятка рабочых. 
Сеанс кадзіравання праходзіў 
нядоўга – усяго дзве-тры  
хвіліны. І гэта яшчэ не ўсё. 
Літаральна за пару хвілін 
можна было “кадзірнуцца” і 
ад курэння, і ад наркотыкаў, 
атлусцення і гульнявой 
залежнасці. Лекар Сайкоў  
за дзень на Шуміліншчыне 
пралячыў 66 чалавек.  Праўда 
як высветлілася, цвёрдых га-
рантый таго, што чалавек не 
сарвецца ў запой да вызна-
чанага тэрміну (у асноўным 
кадзіравалі на два-тры гады), 
пакуль што няма. Менавіта 
таму лекар прызначыў кан-
трольнае абследванне: каму 
праз паўгода, а каму і праз ме-
сяц. Шумілінцы спадзяюцца, 
што ўсё ж такі сеансы ладзілі 
не дарэмна: лекар Сайкоў – ву-
чоны, кандыдат медыцынскіх 
навук. А калі хаця б з дзесятак 
хронікаў не возьмуць зелля 
у рот да канца года, гэта ж 
яшчэ некалькі выратаваных 
сем’яў, спакойнае жыццё жо-
нак , здароўе дзяцей і блізкіх 
родзічаў.

А . Прыбярэжны.

Такой паслугай, як ка-
бельнае тэлебачанне ў на-
шым раёне карыстаюцца 
1800 чалавек. Але ж гэта 
ёсць абаненты, якія пражы-
ваюць толькі ў райцэнтры. 
Шматпавярховыя дамы г. п. 
Шуміліна зараз абслугоўвае 
Віцебскі абласны тэхнічна-
гандлёвы цэнтр “Гарант”. 
На прыватны сектар такія 
віды паслуг не пашыра-
юцца – не дазваляюць 
тэхнічныя магчымасці. 
Камунікацыі кабельна-
га тэлебачання праход-
зяць па каналізацыйных 
калектарах. На сённяшні 
дзень жыхары Шуміліна 

карыстаюцца пакетам КТ 
з 42 тэлевізійных каналаў. 
Звыш таго, шумілінцы 
маюць магчымасць гляд-
зець 8 каналаў у лічбавым 
фармаце пры дапамозе 
спецыяльнага цюнера. 
Цюнер можна набыць у 
тэлевізійнай майстэрні за 
200 тысяч рублёў. Людзі 
зацікаўлены ў паслугах 
цэнтра “Гарант”. На будучае 
плануецца ўсталяванне 
кабельнага тэлебачан-
ня ў пасёлку Обаль. Ужо 
распрацоўваецца праект 
і неабходная дакумента-
цыя. 

А. Прылуцкі.

вядомыя ЗемЛякі

Прадам
в. Нікіціха, Шумілінскі раён, ад-

напакаёвую кватэру, 1/2 эт., пан., 
18,7/9,7 кв. м., с/в разд., аграгара-

док. Тэл. 8-029-291-01-79 МТС.
г. п. Обаль, Шумілінскі раён, ад-

напакаёвую кватэру, 1-2 эт., 30 
кв. м., разглядаюцца ўсе прапано-
вы. Тэл. (0212) 35-20-84 гар., Тэл. 

8-029-814-42-63 МТС
в. Слабада, Шумілінскі раён, 

чатырохпакаёвая кватэра 2/2 
эт., цагляны, 78,5 кв. м., 29 км ад 
Віцебска, усе зручнасці, лічыльнікі 
вады і газу, побач возера. 8,5 тыс 
у. а. Тэл. 8-033-678-81-54 МТС. 

Тэл. (0212) 23-86-69, гар.

Прыватныя 
абвесткI

п а С Л у г і 
п а ш ы ра ю ц ц а

З далёкай паўднёвай краіны 
Туркменіі на Шуміліншчыну 
завітаў Азім Раімаў. У пачатку 
90-х гадоў ён пачаў шукаць 
свайго бацьку, якія прапаў без 
вестак на савецка-германскай 
вайне. Спачатку напісаў ліст у 
расейскі горад Падольск, у ва-
енны архіў. Адтуль прыйшоў 
ліст, у якім паведамлялася, што 
яго бацька, стралок Шыраў 
Раім, загінуў каля вёскі Заполле 
і пахаваны на брацкіх могілках. 
Работнік Шумілінскага райва-
енкамата маёр Алег Чарняўскі 
сустрэў туркменскага госця 

і дапамог яму дабрацца да 
могілак. У аддаленай вёсцы 
Глушыца на магільнай пліце 
Азім і знайшоў провішча свай-
го бацькі. Азім ушанаваў па-
мяць бацькі, усклаў кветкі на 
магілку, а з сабой у Туркменію 
павёз жменьку беларускай 
зямлі, на якой знайшоў апошні 
прытулак яго родны баць-
ка. А колькі яшчэ на нашай 
шумілінскай зямлі ляжыць 
невядомых салдат з Еўропы і 
Азіі…

У. Арэшкін.

яны змагаліся за 
шумілінскі край

Але нічога іншага і не 
выпадае чакаць у 
краіне, дзе ў школь-

ных падручніках па гісторыі 
Мураў’ёў-вешальнік падаецца 
як выбітны дзяржаўны дзеяч, 
дзе няма ні слова пра Курапаты, 
а распад савецкай імпэрыі на-
зываецца дзяржаўным злачын-
ствам. 

Парадаксальна іншае — і ў апа-
зыцыйным асяродку гэты дзень 
узгадваюць нячаста. Ва ўсялякім 
разе, значна менш, чым 27 
ліпеня 1990 году, калі прымала-
ся Дэклярацыя аб дзяржаўным 
сувэрэнітэце Беларусі. 

Тое ж тычыцца і большасьці 
незалежных СМІ. Пры гэтым, 
калі гавораць пра прыняць-
це Дэклярацыі ў ліпені 90-
га, ілюстрацыйны матэрыял, 
фотаздымкі (а ў выпадку з тэ-
леканалам «Белсат» — і відэа) 
— якраз паказвае падзеі, якія 
адбыліся ў жнівеньскі дзень 
91 года — выштурхоўваньне 
з трыбуны першага сакрата-
ра ЦК кампартыі Малафеева, 
унясеньне ў Авальную залю 
Бел-Чырвона-Белага Сьцяга і, 
нарэшце — дзесяткі тысяч люд-
зей, якія выйшлі да Дому ўраду 
на заклік Беларускага Народ-
нага Фронту (відэа і фота пры-
няцьця Дэклярацыі ў 90-ым не 
захаваліся. Ва ўсялякім разе, 
калі мы з Пазьняком рыхтавалі 
нашую кнігу пра аднаўленьне 
Незалежнасьці — не знайшлі 
нічога). 

Прыняцьце Дэклярацыі, 
безумоўна, было вельмі важ-
най падзеяй — але дакумэнт ня 
выканаў тую ролю, якую мелі 
падобныя дакумэнты ў Літве, 
Латвіі і Эстоніі. Камуністычная 
большасьць адмовілася на-
даць Дэклярацыі статус кан-
стытуцыйнай сілы — гэта зна-
чыць, абвясьціць вяршэнства 

беларускіх Канстытуцыі і законаў 
над так званымі «саюзнымі». 

Між тым сапраўдная Незалеж-
насьць была абвешчана менавіта 
25 жніўня 1991 году, калі пад 
уціскам дэпутатаў Апазыцыі БНФ 
і народу на плошчы Вярхоўны 
Савет надаў Дэклярацыі статус 
канстытуцыйнай сілы. 

Тут вярнуся на год раней і 
заўважу, што сам працэс пры-
няцьця Дэклярацыі сёньня 
прадстаўляецца некаторымі 
ў скажоным выглядзе. Яскра-
вы прыклад гэтаму — словы 
Станіслава Шушкевіча, які 
з году ў год у сваіх інтэрвію 
імкнецца давесьці, што БНФ 
нібыта ня меў да Дэклярацыі 
ніякага дачыненьня. 
Вось і нядаўна Станіслаў 
Станіслававіч заявіў: «Сама 
Декларация принималась 
не очень тяжело, но очень, 
я сказал бы так, крикливо. 
БНФ тогда вел себя уверен-
но, энергично и требовал, 
чтобы была решительно 
другая Декларация, которая 
давала бы полный суверени-
тет. Также БНФ протестовал 
против включения пункта о 
том, что надо продолжать рабо-
ту над Союзным договором. А 
к этому не был подготовлен ни 
Верховный Совет, ни население. 
И поэтому депутаты от БНФ не 
участвовали в голосовании за 
Декларацию». 

І які ўжо раз даводзіцца нагад-
ваць, што дэпутаты БНФ пісалі 
праект гэтай Дэклярацыі. Што 
ўсе дні, калі абмяркоўваўся даку-
мэнт, дэпутаты БНФ адстойвалі 
свае пазыцыі — і выступамі, і 
шляхам галасаваньня. Толькі ў 
часе пасяджэньняў 26-27 ліпеня 
дэпутаты БНФ выступілі больш 
за сто разоў! Пра выхад з залі 
як тактычны крок і яго ўплыў 
на вынік галасаваньня таксама 

шмат казалася. 
Але прыкметна, што ў гэтым 

інтэрвію Шушкевіч прызнаў тое 
прынцыповае разыходжаньне, 
якое было паміж ім і намі два-
цаць гадоў таму. 

БНФ спрыяў і абраньню 
Шушкевіча ў Вярхоўны Савет, 
і абраньню яго на пасаду пер-
шага намесьніка Старшыні 
ВС — але, на жаль, нашыя 
спадзяваньні на Шушкевіча 
як на саюзьніка ў справе да-
сягненьня Незалежнасьці не 

апраўдаліся — увесь год пась-
ля прыняцьця Дэклярацыі ( з 
ліпеня 1990 па жнівень 1991-
га) Станіслаў Станіслававіч 
публічна падвяргаў сумневу 
мэтазгоднасьць незалежнасьці і 
выступаў за «абноўлены Союз». 

Што да «непадрыхтаванасьці» 
насельніцтва да Незалежнасьці, 
пра якую кажа Шушкевіч, дык, 
па-першае, да пэўных працэсаў 
людзей сапраўды трэба рыхта-
ваць. Калі ж увесь час заяўляць, 
што Незалежнасьць — глупства, 
што ўласныя грошы — фанта-
зыя, што ўласнае войска — гэта 
немагчыма, дык сапраўды, людзі 
будуць дэзарыентаваныя. 

Па-другое, сотні тысяч люд-

зей з меншай адукацыяй, чым 
у члена-карэспандэнта АН 
Шушкевіча, разумелі непазьбеж-
насьць і мэтазгоднасьць поўнай 
Незалежнасьці без усялякіх 
там «саюзных дамоў». Нага-
даю, што наданьне Дэклярацыі 
статусу канстытуцыйнай сілы 
ўтрымлівалася ў патрабаваньні 
страйкоўцаў, якія выйшлі на 
плошчу перад Домам ураду ў 
красавіку 1991-га (а зьбіралася 
ў першыя дні страйку больш за 
сотню тысяч чалавек). 

Нарэшце, асабіста я 
прыйшоў на надзвычайную 
сэсію ВС 24 жніўня 1991 
года, трымаючы зварот, 
падпісаны дырэктарамі 
(!), кіраўнікамі прафкамаў 
і старшынямі страйкамаў 
пяці найбуйнейшых 
віцебскіх прадпрыемстваў 
— вытворчага 
аб’яднаньня «Маналіт», 
станкабудаўнічых заводаў 
імя Кірава і імя Камінтэрну, 
завода заточных станкоў і 
тэлевізыйнага заводу. Пер-
шым пунктам звароту было 
патрабаваньне надаць 

Дэклярацыі аб сувэрэнітэце 
статус канстытуцыйнай сілы. 

Падобныя патрабаваньні мелі 
і іншыя дэпутаты, якія пасьля 
правалу пракамуністычнага 
путчу ГКЧП сабраліся 24 жніўня 
на надзвычайную сэсію ВС. 

Крытычная сытуацыя ўзьнікла 
25 жніўня ў часе галасаваньня за 
наданьне Дэклярацыі канстыту-
цыйнага статусу — Шушкевіч, 
які вёў сэсію замест адсунутага 
Дземянцея, выказаў сумнеў: а 
ці прагаласуюць дэпутаты? Для 
дэпутатаў, большасьць зь якіх 
прывыклі галасаваць «як скажа 
начальства» (а Шушкевіч ўжо 
быў для іх «начальствам»), тое 
магло ўспрымацца як пэўны 
знак. 

Выратаваў сытуацыю Пазь-
няк — ён узяў слова ў апошні 
момант і выступіў так, што яго 
падтрымалі і сакратары абкамаў, 
і старшыня Саўміну Кебіч. Я да-
кладна ведаю, што Пазьняк не 
рыхтаваў той выступ, ён быў 
спантанным — але, перакананы, 
гэта была адна з самых важных і 
лёсавызначальных палітычных 
прамоў у гісторыі Беларусі. 

Пасьля выступу Пазьняка і 
рэплік падтрымкі пачалося га-
ласаваньне. 

«За» — прагаласавалі 253 
дэпутаты (для прыняцьця 
станоўчага рашэньня патрэб-
на было 232 галасы, дзьве 
траціны ад колькасьці абраных 
дэпутатаў). 

У 20 гадзін 08 хвілін 25 жніўня 
1991 году Беларусь стала неза-
лежнай краінай. 

Зразумела, што па сваёй 
значнасьці для Беларусі 25 
сакавіка 1918-га і 25 жніўня 
1991-га стаяць побач. Незалеж-
насьць, якая была абвешчана 
заснавальнікамі БНР у 1918-
ым, была рэальна дасягнутая 
прыхільнікамі БНФ у 1991-ым, 
— і тымі, хто галасаваў за яе ў 
Авальнай залі, і тымі дзесяткамі 
тысяч людзей, што стаялі на 
плошчы перад Домам ураду пад 
Бел-Чырвона-Белымі сьцягамі, 
і тымі, хто ў гарадах, мястэч-
ках і вёсках падтрымліваў ідэю, 
якая сагравала пакаленьні 
беларусаў. 

Зянон Пазьняк прапанаваў 
абвясьціць наступны год 
— 20-ыя угодкі жнівеньскіх 
падзеяў — годам беларускай 
Незалежнасьці. Часам хочацца 
пабыць аптымістам і выказаць 
спадзяваньне, што наступнае 25 
жніўня мы будзем адзначаць як 
дзяржаўнае сьвята. 

Сяргей НАвУМЧык.

Белорусский агро-
сектор практиче-
ски завершил оче-

редную битву за урожай. 
По оперативным данным 
Минсельхозпрода, скоше-
но 96,1% уборочной пло-
щади, намолочено почти 
7 млн. тонн зерна. Это на 
миллион меньше, чем пла-
нировалось в этом году. 
Однако главная проблема 
белорусского агросектора 
сегодня не в нагонке вала, 
а в финансах: подкашива-
ют под корень долги. 

Сейчас сельхозпред-
приятия убирают культу-
ры позднего созревания, 
после чего уборочную 
кампанию можно будет 
считать окончательно за-
вершенной.

 Ожидалось, что в этом 
году будет собрано 8 млн. 
зерновых и зернобобо-
вых, а также миллион тонн 
кукурузы. Однако послед-
ние данные показывают, 
что будет собрано лишь 
около 7 млн. тонн зерна. 
Александр Лукашенко 
пожурил министра сель-

ского хозяйства за невы-
полнение показателя по 
намолоту зерна во время 
недавней поездки по Мин-
ской области, но драмы из 
этого делать не стал, пишут 
«Белорусские новости».

 Тем более что произ-
водственные показатели 
создают достаточно опти-
мистичную картину в сель-
ском хозяйстве. За счет 
более раннего сбора зер-
новых в январе - июле это-
го года удалось увеличить 
объем производства про-
дукции растениеводства 
на 33,1% к аналогичному 
периоду прошлого года. 
Производство продукции 
животноводства увеличи-
лось за первые семь меся-
цев на 5,6%.

 Еще один очень важный 
для руководства страны 
показатель - объем экс-
порта сельхозпродукции 
- также имел положитель-
ную динамику. В первом 
полугодии на внешние 
рынки было поставлено 
сельхозпродукции на мил-
лиард долларов (в денеж-

ном выражении - на 34,9 
% больше, чем в январе - 
июне 2009 года).

 Портят картину в агро-
секторе бухгалтерские 
балансы сельхозпред-
приятий, отражающие 
финансовое положение 
хозяйств. Изучение фи-
нансовой стороны бело-
русского агробизнеса 
показывает, что сельхоз-
предприятия не оплачива-
ют в полной мере расходы 
на энергоносители, имеют 
задолженность по нало-
гам и сборам и, что самое 
тревожное, накапливают 
просроченную задолжен-
ность перед банками.

 Просроченная задол-
женность по кредитам 
и займам сельскохозяй-
ственных организаций на 
1 июля составила 476,2 
млрд. рублей и по срав-
нению с 1 июля 2009 года 
выросла в 1,5 раза. По 
сравнению с началом года 
задолженность увеличи-
лась на 44%, в том числе за 
июнь - на 12,5%. На долю 
сельскохозяйственных ор-

ганизаций, сообщает Бел-
стат, приходилось 43,5% 
всей просроченной за-
долженности по кредитам 
и займам, которую имеют 
в стране субъекты хозяй-
ствования.

 Бывший помощник ми-
нистра сельского хозяй-
ства и продовольствия 
Казимир Романовский 
констатирует, что сель-
хозпредприятия имеют 
огромные долги перед 
банками и не в состоянии 
их вернуть.

 «Сегодня доходы сель-
хозпредприятий не по-
крывают их затрат. В то же 
время перед сельхозпред-
приятиями ставится за-
дача реконструкции, рас-
ширения производства. 
Для этих целей они при-
влекают кредиты. Задол-
женность сельхозпред-
приятий перед банками к 
концу этого года достиг-
нет 25 трлн. рублей. Это 
катастрофическая цифра», 
- считает Казимир Рома-
новский.

 По словам эксперта, 

сами сельхозпредприятия 
не в состояния погасить 
долги перед банками.

 «Сегодня у сельхоз-
предприятий нет средств, 
чтобы расплачиваться по 
кредитам. Более того, не 
хватает средств, чтобы 
платить зарплату своим 
работникам. Единствен-
ный путь погашения дол-
гов - использовать сред-
ства бюджета», - отмечает 
Казимир Романовский.

 По его словам, сельское 
хозяйство в Беларуси го-
раздо более затратное, 
чем в европейских стра-
нах, «но на это никто пока 
не обращает внимания».

 «Сельское хозяйство, по 
сути, наносит очень боль-
шой ущерб национально-
му бюджету», - считает Ка-
зимир Романовский.

 В нынешнем году, по 
его словам, государство 
направит на поддержку 
сельского хозяйства око-
ло 5 трлн. рублей.

 «Наиболее затратным 
является производство 
животноводческой про-

дукции. Нам необходимо 
уменьшать объемы ее 
производства. У нас же, к 
сожалению, ставится об-
ратная задача», - констати-
рует Романовский.

 Правительство, как из-
вестно, сегодня ставит за-
дачу увеличить объемы 
производства животно-
водческой продукции. 
Официальный Минск рас-
считывает, что за счет ро-
ста производства молоч-
ной и мясной продукции 
удастся многократно по-
высить экспорт сельско-
хозяйственной продукции 
- до 10 млрд. долларов к 
2015 году.

 «Это невозможно», - 
убежден Казимир Рома-
новский. «Беларусь не 
сможет достичь таких тем-
пов роста экспорта. Пре-
дельный объем экспорта 
белорусской сельхозпро-
дукции - 3 млрд. долларов. 
Это при условии, что цены 
на внешних рынках на 
сельхозпродукцию будут 
самыми высокими», - ре-
зюмировал эксперт.

Сёньняшні дзень, перакананы, 
у Беларусі ніяк ня будзе адзнача-
ны на афіцыйным ўзроўні — пры 
тым што, калі б не 25 жніўня 1991 
года, цяперашні гаспадар прэ-
зыдэнцкай рэзыдэнцыі мог бы 
быць начальнікам Шклоўскага 
райсельгасупраўленьня, а ге-
нэралы, якія аддаюць каман-
ды на зьбіцьцё пікетоўшчыкаў 
— цягнуць афіцэрскую лямку 
дзе-небудзь на далёкім Усходзе 
(альбо, што больш верагодна — 
ваяваць у «гарачай кропцы»). 

белорусский апк: серпом по финансам

Сьвята, якое будЗе дЗяржаўным

Сусветны эканамічны 
крызіс, у які Беларусь уцягну-
тая з другой паловы 2008 года, 
з аднаго боку, стаў прычынай 
паніжэння ўзроўню жыцця гра-
мадзян і ўзмацнення сацыяль-
най напружанасці ў грамадстве. 
Аднак, з іншага боку, ён стварае 
унікальную магчымасць карэн-
нага рэфармавання дзяржаўна-
эканамічнага ладу нашай 
краіны, паколькі крызісныя 
з‘явы паказалі відавочную 
бесперспектыўнасць курсу ця-
перашняга кіраўніцтва, які яшчэ 
зусім нядаўна задавальняў боль-
шасць беларусаў. Эфектыўнасць 
камандна-адміністрацыйных 
метадаў працы і пераразмер-
кавання эканамічных рэсурсаў 
непазбежна імкнецца да нуля. 
Новы час патрабуе ад Беларусі 
гнуткіх формаў гаспадаран-
ня, развітых інстытутаў рын-
ка і высокатэхналагічнай 
эканомікі. Наша ўлада 
адрэагавала на змены сус-
ветнай кан‘юнктуры кас-
метычнай лібералізацыяй 
грамадска-палітычнай атмасфе-
ры – вызваленнем некаторых 
палітычных зняволеных, допу-
скам часткі апазіцыйных СМІ ў 
дзяржаўнае распаўсюджванне, 
стварэннем грамадскіх кансуль-
тацыйных рад пры Адміністрацыі 
Прэзідэнта і некаторых 
міністэрствах. Гэтыя касметыч-
ныя крокі былі пададзеныя бела-
рускай і сусветнай супольнасці 
як сведчанні дэмакратызацыі 
дзяржаўнага ладу, яго набліжэння 
да агульнапрынятых дэмакра-
тычных стандартаў. Тым не менш, 
нават такія зрухі стварылі базу 
для дыверсіфікацыі беларускай 
знешняй палітыкі, адкрылі шлях 

да перспектыўнага дыялогу 
з Захадам, дазволілі спыніць 
палітычную і эканамічную 
самаізаляцыю краіны. На-
рэшце, у траўні 2009 года 
Беларусь запрасілі да ўдзелу 
ў рэалізацыі праграмы, 
якая мае на мэце дасягнен-
не шасцю постсавецкімі 
дзяржавамі новай 
ступені супрацоўніцтва з 
Еўрапейскім Саюзам – пра-
грамы «Усходняе партнёр-
ства». 

Такім чынам, цяпераш-
няя беларуская ўлада пра-
дэманстравала патэнцыял 
адаптацыі да зменлівых 
умоў. Але гэтыя касметыч-
ныя дзеянні і няўхільнае 
правядзенне палітыкі «ла-
тання дзірак» як у палітыцы, 
так і ў эканоміцы, сведчаць 
аб адсутнасці ў цяпераш-
няй уладнай эліты не толькі 
палітычнай волі, але і не-
абходнай кампетэнтнасці 
для правядзення сістэмных 
рэформаў дзяржаўнага, 
эканамічнага і сацыяльнага ладу, 
неабходных для паспяховага 
развіцця Беларусі ў новых умо-
вах.

Я, Алесь Міхалевіч, 
удзельнічаючы ў прэзідэнскай 
кампаніі, жадаю прадставіць бе-
ларускаму народу тэзісны план 
развіцця краіны, які дэкларуе 
новую якасць функцыянавання 
дзяржавы, эканомікі і грамадства. 
Мая мэта – разняволіць ствараль-
ную энергію беларускага народа, 
дамагчыся рэалізацыі права кож-
нага беларуса на годнае жыццё 
і раскрыць патэнцыял Беларусі 
як незалежнай краіны ў цэнтры 
Еўропы. 

Беларусь: Стратэгія Эвалюцыі
I. Эканамічны рост
II. Эфектыўная дзяржава
III. Актыўнае грамадства

Падмуркам развітой і бага-
тай краіны заўсёды была і будзе 
канкурэнтаздольная гаспадарка. 
Без эфектыўнай эканомікі і бела-
рускага бізнесу не будзе моцнай 
Беларусі, годнага жыцця і бяспеч-
най будучыні для беларускага 
народа. На жаль, мы становімся 
сведкамі таго, што наша эканоміка 
не дае рады з цывілізацыйнымі 
зменамі, а шматлікая бюракра-
тыя, недасканалыя законы, за-
блытаная сістэма падаткаў і 

цэнтралізаваная ўлада тар-
мозяць эканамічны рост. Я 
перакананы, што эканоміка 
павінна служыць чалаве-
ку, а не чалавек эканоміцы. 
Паколькі самым надзейным 
паказчыкам паляпшэння 
жыцця грамадзян з‘яўляецца 
падвышэнне іх даходаў, 
то першая мэта маёй пра-
грамы – гэта забеспячэнне 
эканамічнага росту.

і. Эканамічны рост

Прывабная Бела-
русь. Часам «менш» зна-
чыць «больш». Так, на-
прыклад, меншыя кошты 
азначаюць большыя абаро-
ты, меншыя падаткі – рост 
эканамічнай актыўнасці і 
большыя паступленні ў бюд-
жэт. Вынікам празмерных і 
неўпарадкаваных падаткаў 
становіцца слабаразвіты 
ўнутраны рынак, заваленыя 
склады і пагроза высокага 

беспрацоўя. Таму я выступаю 
ЗА:

•	 падвышэнне	 ўзроўню	
эканамічных свабод;

•	 прасоўванне	 ідэй	
канкурэнцыі;

•	 стварэнне	 празры-
стых і зразумелых «правілаў 
гульні» (законаў) і спрыяльнага 
інвестыцыйнага клімату;

•	 ліквідацыю	 перадумоў	
існавання «ценявой» эканомікі;

•	 спрашчэнне	 і	 дэрэгуля-
цыю фіскальнага заканадаўства, 
абмежаванне колькасці падатко-
вых збораў;

•	 паніжэнне	 падатковай	
нагрузкі шляхам

•	 усталявання	базавай	па-

датковай стаўкі для юрыдычных 
асоб на ўзроўні 19% і памяншэння 
выплат у Фонд сацыяльнай аба-
роны насельніцтва да ўзроўню 
15%;

•	 замацавання	 на	 ўзроўні	
12% стаўкі падаткаабкладання 
прыбыткаў ад продажу маёмасці, 
продажу тавараў і паслуг 
суб‘ектамі, якія ні вядуць гаспа-
дарчай дзейнасці, прыбыткаў у 
форме дывідэндаў, прыбыткаў 
нерэзідэнтаў Рэспублікі Бела-
русь;

•	 паніжэння	падатку	на	да-
дадзеную вартасць да 15%;

•	 абмежаванне	 дзейнасці	
кантрольных службаў і скара-
чэнне непатрэбных фіскальных 
структур;

•	 аптымізацыю	 працэдур	
адкрыцця і закрыцця бізнесу, 
ліцэнзавання, сертыфікацыі і 
фінансавай справаздачнасці;

•	 адмену	 цэнавай	
рэгуляцыі на камерцыйныя тава-
ры і паслугі;

•	 аддзяленне	 бізнесу	 ад	
улады (неабходна забараніць 
дзяржаўным чыноўнікам браць 
удзел у арганізацыі аўкцыёнаў і 
тэндэраў на падпарадкаваных ім 
прадпрыемствах);

•	 л і б е р а л і з а ц ы ю	
ўнутранага і знешняга гандлю;

•	 у д а с к а н а л е н н е	
механізмаў аховы правоў прыват-
най уласнасці і ўдасканаленне ан-
тыманапольнага заканадаўства.

(Працяг будзе)

оБЪЯвлеНИе              
дополнительный заработок. Не 

распространение. работа с людь-
ми. тел. МтС – 6969347, вэлкам 

– 6723842.

председатели убыточных 
колхозов ездят на бмв-х5

Прокуратура Гродненской 
области проверила соблю-
дение требований директи-
вы Лукашенко «Экономия 
и бережливость - главные 
факторы экономической без-
опасности Беларуси». Про-
куратура изучила инфор-
мацию о том, кто 
и как из сельхоз-
предприятий 
обновлял в 
2 0 0 8 - 2 0 1 0 
годах авто-
парк, сооб-
щает БелТА.

По прави-
лам юриди-
ческие лица 
могут приоб-
ретать служебные 
легковушки только 
при отсутствии у них задол-
женности по зарплате, энер-
горесурсам, платежам в бюд-
жет, кредитам, полученным 
под гарантию правительства 
и т.д.

В общем, проверка об-
наружила: несмотря на 
долги перед бюджетами 
района и области, 39 руково-
дителей сельхозорганизаций 

обновили-таки служебный 
автопарк.

В 2008 году ЛРСУП «Можей-
ково» за счет «собственных» 
средств приобрело «Пежо-
Партнер» 2008 года выпуска 
стоимостью Br 35,6 миллио-

на рублей 

и «Фольксваген» 2007 года 
выпуска стоимостью Br31,8. 
А ведь у него долгов было – 
больше чем на 3 миллиарда.

В 2009 году СПК «Гирки» 
Вороновского района купил 
БМВ-Х5 за Br59 млн. При этом 
в октябре ему не хватало на 
зарплату сотрудникам – что-
бы рассчитаться СПК брал 
кредит в банке на $92 тысы-

сячи. А общая же сумма кре-
дитов была более Br 2,3 мил-
лиарда.

А должник - СПК им. Чер-
няховского Кореличского 
района в качестве служеб-
ного автомобиля купил джип 
«КИА-Соренто» стоимостью 
Br65 миллионов.

Большинство руководите-
лей сельхозпредприятий 

заключили с 
финансовы-

ми управле-
ниями райи-
сполкомов 
г р а ф и к и 

погашения 
з а д о л ж е н -

ности перед 
бюджетом, испол-

нение которых взято 
на контроль органами про-
куратуры.

По требованию прокурора 
Вороновского района прав-
ление СПК «Гирки» продало 
БМВ-Х5 за Br54,5 млн. Разни-
ца между суммой приобрете-
ния автомобиля и суммой его 
продажи (Br4,5 млн.) удержи-
вается из зарплаты предсе-
дателя СПК.

аЛеСь міхаЛевіч: Стратэгія эваЛюцыі

руССкий Newsweek: раСея пачне 
эканамічную бЛакаду беЛаруСі

«Вайна паміж Дзьмітрыем Мядзьведзевым і Аляксандрам Лукашэн-
кам дасягнула кульмінацыі: Масква і Менск рыхтуюцца да эканамічнай 
блякады Беларусі» — піша Русский Newsweek, аналізуючы цяперашні 
стан расейска-беларускіх дачыненьняў. 

Ніжэй падаем некалькі ўрыўкаў з 
артыкула «Переговорное расстрой-
ство», апублікаванага на сайце ра-
сейскага часопіса:

«Расея і Беларусь ужо амаль 
паўтара месяца вядуць вайну 
нэрваў, і да сьнежня яна ня скон-
чыцца. Першая атака была правед-
зена з Масквы: 4 ліпеня тэлеканал 
НТВ паказаў дакумэнтальны фільм 
«Хросны бацька». На наступны 
дзень Мядзьведзеў і Лукашэнка 
прыляцелі ў Астану на саміт ЭўрАзЭС 
і заадно павіншавалі Назарбаева зь 
днём нараджэньня. І тут адбыўся 
канчатковы разрыў. У асабістай гу-
тарцы з Назарбаевым, успамінае 
блізкая да МЗСу крыніца, моцна 
пакрыўджаны Лукашэнка сказаў не-
шта абразьлівае ў адрас расейскага 
прэзыдэнта. Назарбаеў тут жа ўсё 
перадаў Мядзьведзеву, а сам з тых 
часоў з Лукашэнкам ня размаўляе. 
У Маскве таксама вырашылі: гэта 
апошняя кропля. 

Пачалася вайна на зьнішчэньне. 
Крыніца ў Крамлі распавядае, што 
на адной з нарадаў Мядзьведзеў 
сфармуляваў новы падыход да 
Лукашэнкі прыкладна так: «Зь ім ця-
пер будзем, як з Юшчанкам»». 

(...)Барацьба зь беларускім 
лідэрам, мяркуючы па ўсім, пойдзе 

па звыклым сцэнары. У ноч на 1 студ-
зеня 2011 года канчаецца чарговы 
газавы кантракт паміж Масквой і 
Менскам, а значыць, зноў пачнец-
ца газавая вайна. У Белым доме, 
распавядае крыніца Newsweek‘a 
ва ўрадзе, палічылі: Беларусь ніяк 
ня зможа закрыць дзірку ў сваім 
бюджэце, якая ўтворыцца ўжо ў 
першым квартале 2011 года. І тут 
— пра гэта нібыта міністар фінансаў 
Аляксей Кудрын ўжо далажыў прэ-
зыдэнту на адной з нарадаў — трэ-
ба будзе проста не паддавацца на 
просьбы даць у доўг, а за транзыт 
плаціць маленькімі порцыямі і з за-
трымкай».

(...)»Лукашэнка, вядома, разумее, 
што лёгка захавае ўладу на выба-
рах, але вымушаны думаць, што 
яму рабіць далей — і ўжо вельмі 
хутка, калі з-за эканамічнай бляка-
ды ў Беларусі наступіць сапраўдны 
эканамічны крызыс. Крыніца ў 
Мінску распавяла Newsweek‘у, што 
брытанскі кансультант Лукашэнкі 
Тымаці Бэл ужо раіць яму самому 
ажыцьцявіць апэрацыю «пераемнік» 
— напрыклад, перадаць уладу сыну 
Віктару, сябру Савета бясьпекі 
Беларусі і памочніку прэзыдэнта па 
нацыянальнай бясьпецы».

радыё Свабода. 

Несмотря на долги перед бюджетом, руководители сельхозорганизаций обновляют 
автопарки.


